
Կարգավորման ենթակա ոլորտի կամ խնդրի սահմանումը
Վերահսկողություն իրականացնող լիազոր մարմիններ ճանաչելու մասին Հայաստանի Հանրապետության կառավարության որոշման նախագծի (այսուհետ նաև՝ Նախագիծ) մշակման անհրաժեշտությունը բխում է տեսչական մարմինների կողմից վերահսկողական լիազորությունների պատշաճ իրականացումն ապահովելու անհրաժեշտությունից: 

Ընթացիկ վիճակը
Հայաստանի Հանրապետությունում 2009 թվականից սկսվել է տեսչական բարեփխումների գործընթացը, որի նպատակը տեսչական գործընթացի արդյունավետության բարձրացումն է: Տեսչական բարեփոխումների արդյունքում առանձնացվեցին վեց տեսչական մարմինները որպես Կառավարությանը ենթակա մարմիններ, որոնցից յուրաքանչյուրին վերապահվեց որոշակի ոլորտի կամ ոլորտների խմբի նկատմամբ պետական վերահսկողություն իրականացնելու լիազորությունը: Տեսչական մարմնների ճնշող մասը վերահսկողություն է իրականացնում մի քանի ոլորտների կամ ոլորտային մասերի նկատմամբ, իսկ տեսչական մարմնների անվանումները լիարժեքորեն չեն արտացոլում վերջինիս կողմից վերահսկվող ոլորտային շրջանակները: Արդյունքում գործնականում դժվարություններ են առաջանում նաև ֆիզիկական և իրավաբանական անձանց համար որոշելու, թե կոնկրետ խնդրի նկատմամբ վերահսկողություն իրականացնելու լիազորությունը որ տեսչական մարմնին է վերապահված: Նախագծի ընդունումը նաև «Տեսչական մարմինների մասին» օրենքի 3-րդ հոդվածի 1-ին մասի 1.2-րդ կետի ուղղակի պահանջ է:

Կարգավորման նպատակը 
Նախագծի ընդունման նպատակն է հնարավորինս հստակորեն սահմանել տեսչական մարմիններից յուրաքանչյուրի կողմից վերահսկվող ոլորտներն ու ոլորտի մասերը:  

Ակնկալվող արդյունքը. 
Նախագծի ընդունման դեպքում մեկ նորմատիվ իրավական ակտով հնարավորինս հստակորեն կսահմանվի տեսչական մարմիններից յուրաքանչյուրի կողմից վերահսկվող ոլորտների շրջանակները, ինչն էլ հնարավորություն կտա ֆիզիկական և իրավաբանական անձնանց մեկ նորմատիվ իրավական ակտից իրազեկվել տեսչական մարմիններից յուրաքանչյուրի վերահսկողության ոլորտների մասին:

Իրավական ակտի նախագիծը մշակող պատասխանատու մարմինը.
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի կողմից:

«Վերահսկողության իրականացնող լիազոր մարմիններ ճանաչելու մասին Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն առկա չէ:

